
PER DISA NDRYSHIME DHE SHTESA NE LIGJIN NR. 9220, DATE 15.4.2004, “PER
SHERBIMIN PUBLIK TE VARRIMIT”

Né mbéshtetje té neneve 78 dhe 83, pika 1, t€ Kushtetutés, me propozimin e Késhillit té
Ministrave,
KUVENDI
| REPUBLIKES SE SHQIPERISE

VENDOSI:

Né ligjin nr. 9220, dat€ 15.4.2004, “Pér shérbimin publik t€ varrimit”, b&hen kéto
ndryshime dhe shtesa:

Neni 1
Titulli i ligjit ndryshohet si mé poshté: “Pér administrimin e shérbimit t& varrimit”.
Neni 2
Né nenin 1 fjala “publik™ higet.
Neni 3
Neni 2 riformulohet si mé poshté:
“Neni 2
Pérkufizime

Né kété ligj termat e méposhtém kané kéto kuptime:

1. “Vdekje” éshté pushimi né ményré té parikthyeshme i aktivitetit té té gjitha sistemeve
jetésore té organizmit té njeriut.

2. “Kufomé&” éshté trupi i njeriut, i privuar nga funksionet jetésore.

3. “Varr” éshté vendi i vendosjes sé kufomés dhe/ose mbetjeve mortore.

4. “Varrezg” €shté njé parcelé e pércaktuar territori, Ku varrosen té vdekurit.

5. “Varrim” &sht€ procesi i vendosjes né varr t€ kufomés dhe/ose mbetjeve mortore, gé i
béhet té vdekurit.

6. “Varrezé publike” &shté vendi ku ndodhen varrezat e njé rajoni, té cilat jané proné e
njésisé bazé té geverisjes vendore.

7. “Varrez€ monumentale” éshté varreza ku prehen personalitete historike, fetare, kulturore,
déshmoré té kombit a njeréz té shquar dhe gé mbahet pér géllime historike, pérkujtimore,
nderimi a vetédijésimi kombétar.

8. “Varrezé historike” €shté varreza ku prehen njeréz, té cilét kané humbur jetén né
kontekstin e ngjarjeve té caktuara historike, e cila mbahet pér qgéllime historike dhe
pérkujtimore.

9. “Varrezé fetare” éshté varreza q€ ngrihet nga komuniteti fetar dhe shérben pér varrimin,
si rregull, té besimtaréve té vet.

10. “Varrezé private” éshté varreza € ngrihet dhe administrohet nga subjekte private té
licencuara, sipas kushteve dhe kritereve té kétij ligji.

11. “Mineralizim natyror i kufomés” &shté dekompozimi i indeve té buta té kufomés.

12. “Mineralizim artificial 1 kufomés” €shté transformimi né hi i indeve té buta dhe t&
forta té kufomés pérmes kremimit.



13. “Kremim” €shté procesi i transformimit t€ kufomés népérmjet trajtimit industrial me
nxehtési té larté.

14. “Mbetje mortore” jané mbetjet pas mineralizimit natyror t€ kufomés (eshtrat) dhe/ose pas
mineralizimit artificial té kufomés (hiri).

15. “Shérbim i varrimit” éshté veprimtaria qé zhvillohet nga subjektet publike ose private,
nga casti i vdekjes deri né varrimin e kufomés.

16. “Morg” éshté mjedisi ku kryhen autopsité anatomo-patologjike dhe mjeko-ligjore té
kufomave, si dhe té konservimit té pérkohshém frigoriferik té tyre.

17. “Morg civil” éshté ambienti ku trajtohen kufomat pérpara se té€ kryhet ceremonia e
varrimit.

18. “Zhvarrim” éshté nxjerrja e kufomés dhe/ose mbetjeve mortore nga varri.

19. “Zhvarrim i zakonshém” éshté zhvarrimi qé kryhet pas pérfundimit té kohés sé prehjes.

20. “Zhvarrim i jashtézakonshém” &shté zhvarrimi g€ kryhet para pérfundimit té kohés sé
prehjes, sipas procedurave ligjore, pér ekspertizé kriminalistike, pér arsye transferimi né njé
varr tjetér, pas njé periudhe té paracaktuar kohe ose pér interes publik.

21. “Periudhé e observimit” &shté koha e mbikéqyrjes s¢ kufomés para varrimit.

22. “Shenjé funebre” &shté ¢do lloj simboli ose mbishkrimi i vendosur mbi varr nga
familjarét.

23. “E drejté pér pérdorimin e varrit” éshté e drejta gé buron nga marrédhénia kontraktore,
me té cilén lidhet disponimi mbi varrin konkret.

24. “Kohé e prehjes” éshté koha gjaté sé cilés nuk lejohet zhvarrimi i zakonshém i kufomés.

25. “Zoné e rezervuar” &shté zona g€ nga banesa e fundit ¢ periferisé sé qytetit ose fshatit
deri te fillimi i varrezave.”.

Neni 4
NEé nenin 3 b&hen ndryshimi dhe shtesat e méposhtme:
1. Titulli i nenit ndryshohet si mé poshté:
“Varrezat publike t& njésive bazé t€ geverisjes vendore”.
2. Né fund té pikés 1 shtohet fjalia me kété pérmbajtje:
“Njésité bazé t& geverisjes vendore garantojné shérbimin publik té varrimit né njésité e tyre
administrative, duke ndértuar dhe administruar varreza publike t€ mjaftueshme.”.
3. Pas pikés 4 shtohet pika 4/1 me kété pérmbajtje:
“4/1. Varrimi né varrezat e njésive bazé té geverisjes
vendore béhet pavarésisht nga besimi fetar i té vdekurit, duke garantuar Kushtet pér kryerjen e
riteve fetare, sa heré kjo kérkohet.

Neni 5
Pas nenit 3 shtohen nenet 3/a, 3/b, 3/c, 3/¢, 3/d dhe 3/dh me kété pérmbajtje:

“Neni 3/a
Varrezat fetare

1. Varrezat fetare ngrihen nga bashkésité fetare mbi troje né pronési té tyre, né pérputhje
me kushtet dhe kriteret e pércaktuara né kété ligj.

2. Ngritja e varrezave fetare béhet me miratimin e késhillit t€ njésisé bazé té geverisjes
vendore.

3. Administrimi i varrezave fetare béhet nga bashkésia pérkatése fetare ose nga subjekte
private, me té cilat organet drejtuese té komunitetit fetar lidhin kontraté pér administrimin e
varrezes.

4. Varrimi i personave gé nuk i pérkasin té njéjtit besim né varrezat fetare éshté né tagrin e
bashkésisé fetare qé administron varrezén.



Neni 3/b
Varrezat private

1. Varrezat private ngrihen nga subjekte private mbi troje né pronési té tyre ose né troje né
pronési shtetérore a té njésisé bazé té geverisjes vendore, né pérputhje me kushtet dhe kriteret e
pércaktuara né kété ligj.

2. Ngritja e varrezave private béhet me miratim té késhillit té njésisé bazé té geverisjes
vendore dhe/ose té Késhillit t¢ Ministrave. Pér njésité bazé té geverisjes vendore mund té
ngrihet vetém njé varrezé private pér 100 mijé banoré dhe me sipérfage jo mé pak se 10 ha.

3. Subjekti privat ushtron veprimtariné e tij né bazé té marréveshjes sé lidhur, sipas rastit,
me Kkryetarin e njésisé sé qeverisjes vendore ose ministrin pérgjegjés pér céshtjet e
planifikimit urban, né pérputhje me rregullat pér funksionimin dhe administrimin e varrezave,
gé pércaktohen né vendimin e Késhillit t¢ Ministrave. Marréveshja nuk u nénshtrohet rregullave
té legjislacionit né fuqi pér koncesionet dhe partneritetin publik privat.

4. Kriteret dhe procedurat pér ngritjen e varrezave private pércaktohen me vendim té
Késhillit t& Ministrave.

5. Varrimi né varrezat private béhet pavarésisht nga besimi fetar i té€ vdekurit, duke
garantuar kryerjen e riteve fetare, sa heré kjo kérkohet.

Neni 3/c
Varrezat monumentale

1. Statusin e varrezave monumentale e mbajné Varrezat e Déshmoréve té Atdheut,
vendvarrimet e vecanta mbisipérfagésore, sipas nenit 11, té ligjit, si dhe vendvarrimet e
personaliteteve té shquara kombétare historike, kulturore a fetare.

2. Varrezat monumentale ngrihen me vendim té Késhillit té Ministrave, né shenjé nderimi,
pérkujtimi dhe mirénjohjeje kolektive pér personalitetet qé prehen né to, me elemente
funksionale dhe organizative té dallueshme qarté dhe té pérshtatura sipas nevojave té
ceremonialit zyrtar dhe pelegrinazhit kolektiv.

3. Rregullat pér statusin “Varrezé monumentale”, pér personat ose rrethin e personaliteteve
gé gézojné té drejtén e prehjes né to, pér administrimin, financimin, kujdesin dhe mirémbajtjen
e tyre, pércaktohen né aktet me té cilin krijohen varrezat monumentale.

4. Administrimi, financimi, ruajtja, pérdorimi dhe mirémbajtja e varrezave monumentale, gé
kané statusin monument kulture, béhet sipas legjislacionit né fuqi pér trashégiminé kulturore
dhe akteve nénligjore né zbatim té tij.

5. Me pérjashtim té Varrezave t€ Déshmoréve té Atdheut, varrezat monumentale nuk
shérbejné pér varrime té reja.

Neni 3/¢
Varrezat historike

1. Varrezat historike ngrihen me vendim t& Késhillit t¢ Ministrave, né shenjé pérkujtimi pér
ngjarje té vecanta historike, me elemente funksionale dhe organizative té dallueshme garté dhe té
pérshtatura sipas nevojave té ceremonialit zyrtar dhe pelegrinazhit kolektiv.

2. Né varrezat historike prehen persona gé kané humbur jetén gjaté/dhe pér shkak té
ngjarjeve qé pérkujtohen. Varrezat historike nuk shérbejné pér varrime té reja.

3. Rregullat pér administrimin, financimin, kujdesin dhe mirémbajtjen e tyre pércaktohen né
aktet me té cilin krijohen varrezat historike.

Neni 3/d
Rregullat teknike, té administrimit dhe mbikéqyrja



1. Rregullat teknike pér projektimin dhe ndértimin e varrezave pércaktohen me rregullore té
miratuar me vendim té Késhillit t¢ Ministrave.

2. Rregullat pér administrimin dhe funksionimin e varrezave publike, fetare dhe private,
pércaktohen me rregullore t¢ miratuar me vendim té Késhillit t& Ministrave. Pérveg sa
pércaktohet né kété rregullore, njésité e geverisjes vendore mund té pércaktojné rregulla
plotésuese né zbatim té saj.

3. Pér varrezat fetare, rregullat e ritualit fetar qé aplikohen, miratohen nga organet e
bashkésisé fetare. Publiku duhet té keté akses mbi kéto rregulla.

4. Kontrolli pér ményrén e administrimit dhe funksionimit té varrezave publike, fetare
dhe private, béhet nga njésité e geverisjes vendore.

Neni 3/dh
Tarifat
1. Varrezat publike, fetare dhe private ofrojné shérbimet e tyre né bazé té tarifave té
shérbimit. Tarifat e shérbimit publikohen. Administrata e varrezés éshté e detyruar té garantojé
aksesin e ploté dhe né ¢do kohé té publikut mbi informacionin pérkatés.
2. Tarifat e shérbimit pér varrezat publike miratohen nga késhilli i njésisé bazé pérkatése té
geverisjes vendore.”.

Neni 6
Né nenin 4, pika 1 ndryshohet si mé poshté:
“l. Varrezat duhet t€ jené té izoluara nga zonat e banimit népérmjet zonés sé rezervuar. Ndalohet té
béhen ndértime brenda zonés sé rezervuar.”.

Neni 7
NEé nenin 5 béhen kéto ndryshime:
1. Fjalia e dyté e pikés 1 higet.
2. Pika 2 shfugizohet.

Neni 8

Né nenin 6 béhen kéto ndryshime dhe shtesa:
1. N¢ fjaliné e paré, fjalét “publike té€ bashkive dhe komunave” higen.
2. Né shkronjat “a”, “b”, “c” dhe “¢”, fjalét “kufomat e” z€vendésohen me fjalét “kufomat
dhe/ose mbetjet mortore t&”.
3. Né fund té shkronjés “¢c” shtohen fjalét “pasi t€ jené pajisur me autorizim nga prefekti”.
4. Shkronja “d” shfuqizohet.

Neni 9
Pas nenit 6 shtohen nenet 6/a, 6/b, 6/c dhe 6/¢ me kété pérmbajtje:

“Neni 6/a
Detyrimi pér varrim

1. Pér ¢do kufomé lind detyrimi pér varrim. Kétu béjné pjesé dhe té sapolindurit e vdekur
dhe fetuset e vdekura né lindje me peshé mbi 500 gramé.

2. Foshnjat e lindura té vdekura dhe fetuset e vdekura gjaté lindjes, me peshé nén 500
gramé, varrosen me shpenzimet e prindérve, kur kété e kérkon sé paku njéri nga prindérit. Kur
ngjarja ndodh né institucione mjekésore, atéheré institucioni éshté | detyruar té informojé
prindérit pér kété klauzolé. Né rast se prindi nuk bén kérkesg, atéheré institucioni bén trajtimin
e métejshém me shpenzimet e veta dhe né pérputhje me procedurat e brendshme spitalore. Kéto
procedura duhet té garantojné trajtimin né ményré dinjitoze té tyre.



3. Foshnjat dhe fetuset e lindura té vdekura, sipas pikés 2, té kétij neni, gé nuk kérkohet té
varrosen, lejohet té pérdoren vetém pér qgéllime shkencore. Pér pérdorimin pér nevoja
mésimore-shkencore kérkohet pélgimi i té dy prindérve. Institucioni shkencor pérgjigjet pér
varrimin e tyre sapo ato t€ mos jené mé té nevojshém pér veprimtariné mésimore-shkencore.
Nga ky moment institucioni mbart té drejtat dhe detyrimet gé ky ligj pércakton pér prindin.

4. Pjesét e trupit té amputuara trajtohen né pérputhje me procedurat e brendshme spitalore,
sipas legjislacionit né fuqi.

Neni 6/b
Detyrimi pér pérkujdesje pér varrimin

1. Detyrimi pér t’u pérkujdesur pér varrimin i takon familjaréve té té vdekurit, sipas radhés
dhe rastit:

a) bashkéshortit a bashkéshortes ose bashkéjetuesit a bashkéjetueses;

b) fémijéve né moshé madhore;

c) prindérve;

¢) prindérve té prindérve;

d) véllezérve e motrave madhore dhe fémijéve té tyre.

2. Nése detyrimi, sipas pikés 1, té kétij neni, nuk plotésohet, administrata vendore duhet té
urdhérojé kryerjen e varrimit nga shérbimi i varrimit dhe kalimin e shpenzimeve né ngarkim té
familjaréve qé kané detyrimin sipas pikés 1, té kétij neni, né rast se kufoma nuk u pércillet
shérbimit anatomo-patologjik. Kur detyrimi sipas pikés 1, té kétij neni, éshté i pamundur,
shpenzimet e shérbimit té varrimit kryhen nga njésia bazé e geverisjes vendore ku ai éshté i
regjistruar.

3. Pika 2, e kétij neni, zbatohet edhe pér personat gé jetojné né kushtet e varférisé, té
braktisjes, t€ mungesés sé interesit mes anétaréve té familjes, ose pér té cilét éshté e pamundur
té identifikohen familjaré gé bartin detyrimin, sipas pikés 1, té kétij neni. Kur kéta persona nuk
jané banoré té njésisé sé geverisjes vendore, shérbimi i varrimit kryhet nga njésia bazé e
geverisjes vendore, ku personi ka ndérruar jeté, duke marré pagesén nga njésia bazé e
geverisjes vendore ku ai éshté i regjistruar.

Neni 6/c
Llojet dhe ményrat e varrimit
Varrimi mund té jeté néntokésor, mbitokésor ose me kremim dhe béhet sipas ritualit fetar ose
laik. Lloji dhe ményra e varrimit pércaktohen sipas vullnetit té té vdekurit. Nése i vdekuri nuk
ka 1éné vullnet té shprehur pér llojin dhe ményrén e varrimit, atéheré ato pércaktohen nga
familjarét, sipas pikés 1, té nenit 6/b, té kétij ligji.

Neni 6/¢
Llojet e varreve

1. Varrimi, si rregull, béhet né varre individuale, ku mund té varrosen persona té tjeré vetém
pas kalimit té kohés sé prehjes, sipas nenit 7/¢ té kétij ligji, dhe vetém me kérkesén me shkrim
té familjaréve té personit té vdekur, pér té cilin éshté Iéshuar e drejta e pérdorimit. Né kété
rast lidhet kontraté e re pérdorimi, e cila nuk anulon kushtet e kontratés sé paré té pérdorimit.

2. Varrimi mund té béhet né varre familjare néntokésore, né pérputhje me kété ligj dhe
aktet nénligjore n€ zbatim té tij.”.

Neni 10
Né& nenin 7, pikat 1 dhe 2 ndryshohen si mé poshté:
“l. Prané€ ¢do varreze publike, fetare ose private, funksionon shérbimi i varrimit, sipas
parashikimeve té kétij ligji dhe rregullores sé administrimit dhe funksionimit té varrezés.



Shérbimi i varrimit mund té kontraktojé té treté pér kryerjen e shérbimeve dhe pér mallra té
caktuara.”.

2. Pika 2 shfugizohet.

Neni 11
Pas nenit 7 shtohen nenet 7/a, 7/b, 7/c, 7/¢, 7/d dhe 7/dh me kété pérmbajtje:

“Neni 7/a
Kushtet pér lejimin e varrimit

1. Kufomat lejohet té varrosen vetém pasi éshté léshuar leja e varrimit nga zyra e gjendjes
civile e njésisé bazé pérkatése té geverisjes vendore. Shérbimi i varrimit merr né dorézim dhe
ruan pér ¢do varrim lejen e varrimit.

2. Kur vdekja ndodh né ditét e pushimit javor ose té festave zyrtare dhe nuk mund té
sigurohet leja e varrimit, pérgjegjési i shérbimit kérkon dokumentet qé vértetojné vdekjen, né
pérputhje me nenin 54, té ligjit nr. 10 129, daté 11.5.2009, “Pér gjendjen civile”, t& ndryshuar,
dhe me kéto dokumente bén deklarimin e vdekjes né zyrén e gjendjes civile né ditén e paré té
punés.

3. Pér kufomat, gé transportohen nga njé shtet tjetér, shérbimi i varrimit merr né dorézim dhe
ruan bashké me certifikatén e vdekjes, té Iéshuar sipas formés dhe modaliteteve né fugi né
shtetin tjetér, edhe lejen pér transportimin e kufomés (pasaportén e kufomés), té Iéshuar nga
autoritetet konsullore shqiptare. Kur certifikata e vdekjes, si mé sipér, mungon, atéheré
certifikata e vdekjes u kérkohet autoriteteve shqiptare, sipas procedurave né fugi né Republikén
e Shqipériseé.

4. Rregullat e detajuara pér aktin e vdekjes, deklarimin e vdekjes, léshimin e lejes s8 varrimit,
vértetimin e vdekjes, si dhe pér organet e personat pérgjegjés pércaktohen nga legjislacioni né
fuqi pér gjendjen civile.

Neni 7/b
Kushte té vecanta pér varrimin me kremim

1. Kufomat lejohet té varrosen me kremim vetém nése:

a) njihet identiteti i personit té vdekur;

b) éshté léshuar leja e varrimit, sipas nenit 7/a, té kétij ligji;

c) dokumenti gé vérteton vdekjen konfirmon se vdekja ka ardhur pér shkage natyrore dhe
se shkaku i vdekjes éshté konstatuar jashté ¢do lloj dyshimi;

¢) ekziston vullneti i shprehur i personit té vdekur.

2. Nése rrethanat, sipas pikés 1, té kétij neni, nuk plotésohen, atéheré varrimi me kremim
mund té zhvillohet vetém nése organi i prokurorisé autorizon me shkrim kryerjen e tij.

Neni 7/c
E drejta pér pérdorimin e varrit

1. E drejta pér pérdorimin e varrit fitohet me anén e kontratés sé pérdorimit, t& lidhur me
shérbimin e varrezés. Kontrata e pérdorimit té varrit nuk sjell pronésiné mbi té.

2. Kontrata e pérdorimit lidhet nga veté personi pérpara vdekjes (prenotim varri) ose nga
familjarét para ose pas vdekjes sé personit.

3. Kontrata lidhet sipas kushteve, kritereve dhe tarifave té pércaktuara né rregulloren e
administrimit dhe funksionimit t& varrezés. Né kontraté pércaktohen identiteti i personit ose i
personave gé lejohet té varrosen né varrin, objekt kontrate, ményra e veshjes dhe dekorimit té
varrit, shenjat funebre qé do pérdoren, rregullat pér kujdesin dhe mirémbajtjen, lloji dhe ményra e
varrimit, kohézgjatja e sé drejtés sé pérdorimit, shérbimet gé do té prenotohen, ¢mimet
pérkatése dhe ményra e pagesés.



Neni 7/¢
Koha e prehjes dhe afati pér pérdorimin e varrit

1. Koha e prehjes pér té gjitha varrezat publike, fetare ose private, &éshté e barabarté me 15
vjet. E drejta e pérdorimit té varrit gjaté kohés sé prehjes éshté pa shpérblim. Kétu nuk
pérfshihen shérbimet gé ofron varreza, pér té cilat ka tarifa té miratuara.

2. Afati pér kohézgjatjen e sé drejtés sé pérdorimit té varrit éshté, né minimumin e tij, sa
afati, sipas pikés 1, té kétij neni, dhe, né maksimumin e tij, i pérhershém. Pér ¢do varr, afati i
pérdorimit pércaktohet né kontratén e pérdorimit, sipas nenit 7/c, té kétij ligji. Pér periudhén
pértej afatit minimal kontrata mund té parashikojé shpérblim, nése pér kété géllim ka tarifa té
miratuara.

Neni 7/d
Shérbimi anatomo-patologjik

1. Shérbimi anatomo-patologjik pranon kufoma né kuadér té veprimtaris€é mésimore-
shkencore, pér té cilat &shté léshuar leja e varrimit, sipas nenit 7/a té kétij ligji.

2. Shérbimi anatomo-patologjik ka pér detyré té sigurojé gé kufomat e administruara prej
tij té mos béhen burim pér pérhapjen e sémundjeve.

3. Shérbimi anatomo-patologjik pérgjigjet pér varrimin e kufomés sapo ajo té mos jeté mé
e nevojshme pér veprimtariné mésimore- shkencore. Nga ky moment ai mbart té drejtat dhe
detyrimet gé ky ligj pércakton pér familjarin.

Neni 7/dh
Pérpunimi i té dhénave personale
1. Gjaté ushtrimit té funksioneve té veta shérbimi i varrimit ka té drejté té pérpunojé té
dhéna personale. E drejta pér pérpunimin e té dhénave personale lidhet sidomos me mbajtjen
e regjistrit t& personave té varrosur, té klientéve dhe kontratave apo té té punésuarve.
2. Mbajtja, kontrolli, pérpunimi dhe fshirja e t¢ dhénave personale béhen né pérputhje me
legjislacionin né fuqi pér t€ dhénat personale.”.

Neni 12
NEé nenin 8 béhen kéto shtesa:

1. Neé fund té pikés 1 shtohen fjalét “kushteve teknike t€ ndértimit té varrezave.”.

2. Pas pikés 1 shtohen pikat 1/1 dhe 1/2 me kété pérmbajtje:

“1/1. Zgjerimi i varrezave ekzistuese dhe ngritja e varrezave té reja éshté pjesé pérbérése e
planit té pérgjithshém vendor. Plani pér zhvillimin e varrezave hartohet mbéshtetur né
kapacitetet ekzistuese, nevojat e planifikuara, sipas rritjes sé popullsisé, né prirjet e zhvillimit
territorial, si dhe sipérfaget e lira dhe pérshtatshmériné funksionale té tyre. Plani konsultohet
me komunitetet fetare dhe subjektet e interesuara.

1/2. Né planin pér zhvillimin e varrezave duhet té pércaktohen edhe parashikimet pér
mbylljen apo prishjen e varrezave ekzistuese dhe destinacioni i tyre. Si rregull, destinacioni i
varrezave té prishura duhet té jeté sipérfage e gjelbér. Pérdorimi pér géllime té tjera mund té
justifikohet vetém pér motive té interesit publik.”.

3. NEé fillim té pikés 2 shtohet fjalia me kété pérmbajtje:

“2. Ndértimi, zgjerimi, mbyllja apo prishja e varrezave apo parcelave t€ varrezave béhen
né pajtim me planin pér zhvillimin e varrezave, planin e pérgjithshém vendor dhe vlerésimin
strategjik t€ ndikimit n€ mjedis.”.

4. Pas pikés 2 shtohen pikat 2/1 dhe 2/2 me kété pérmbajtje:

“2/1. Né projektimin e varrezave mbahen parasysh rregullat né fuqi pér rendin dhe
siguriné publike, si dhe ato pér shéndetin publik.



2/2. Natyra fiziko-kimike e tokés dhe thellésia dhe drejtimi i shtresave hidrike duhet té
dokumentohen shkencérisht.”.

5. Pika 3 shfugizohet.

Neni 13
Neni 10 ndryshohet si mé poshté:

“Neni 10
Mjediset pér ceremonité e varrimit

1. Né varreza ngrihen, né hyrje ose né aférsi té territorit té tyre, mjedise t& mjaftueshme
pritjeje ose pér zhvillimin e ceremonive né nderim té personave té vdekur apo pér zhvillimin e
ritualeve fetare. Mjediset shérbejné pér ceremoni varrimi dhe pérkujtimore.

2. Kéto mjedise dhe shérbimet e lidhura me to vihen né dispozicion kundrejt pagesés. Cmimi pér
njési kohe, sipas késaj pike, béhet publik. Administrata e varrezés éshté e detyruar té garantojé
aksesin e ploté dhe né ¢do kohé té publikut mbi informacionin pérkatés. Pér varrezat private Ky
¢mim éshté i liberalizuar.

3. Pér kryerjen e riteve fetare mjediset duhet té organizohen dhe t& pajisen, sipas kérkesave té
komuniteteve fetare, né bazé té parimit té barazisé pér té gjithé.”.

Neni 14
Pas nenit 10 shtohet neni 10/a me kété pérmbajtje:

“Neni 10/a
Impiantet e kremimit
Impiantet e kremimit ngrihen brenda ose né aférsi té varrezave pas miratimit nga késhilli i
njésisé bazé té geverisjes vendore, sipas legjislacionit né fuqi.

Neni 15
Neni 12 ndryshohet si mé poshté:

“Neni 12
Mbyllja dhe prishja e varrezave

1. Varreza ose pjeseé té caktuara té saj mund té€ mbyllen pér varrime té reja, né rast se kjo nevojé
lind pér njé shkak ose interes publik. Kjo dispozité zbatohet edhe pér lloje té vecanta varrimi apo
varresh.

2. Pér té drejtat e pérdorimit, té cilat nuk jané ushtruar deri né momentin e mbylljes, me
mirékuptimin e palés, béhet zévendésimi me té drejta té reja pérdorimi né pjese té tjera té varrezés
apo, sipas rastit, né varreza té tjera, ose béhet kthimi i pagesave, né rastet kur éshté béré prenotimi i
varrit.

3. Vendimi pér mbylljen e varrezés merret nga késhilli i njésisé sé geverisjes vendore dhe béhet
publik.

4. Kur mbyllja e varrezés béhet pér shkak té nevojés pér ndértime me destinacion tjetér,
atéheré varreza i nénshtrohet procedurés sé prishjes. Prishja kryhet né pérfundim té afatit sipas
nenit 13 té ligjit. Prishja e varrezés vendoset nga njé komision i posagém, i ngritur nga késhilli i
njésisé bazé té geverisjes vendore, i cili harton dokumentin pérkatés pér verifikimin e gjendjes sé
ploté té varrezés, pasi éshté marré mendimi i strukturés rajonale té shéndetit publik.

5. Vendimi pér prishjen e varrezés merret nga késhilli i njésisé sé geverisjes vendore dhe béhet
publik.

6. Pér té drejtat e pérdorimit, té cilat jané né fuqgi deri né momentin e prishjes, béhet
zévendésimi me té drejta té reja pérdorimi né pjesé té tjera té varrezés apo, sipas rastit, né varreza té



tjera. Né kété rast, té vdekurit zhvendosen né varre té reja. Shpenzimet pér zhvendosjen, rivarrimin
dhe veshjen e dekorimin e ri té varreve nuk u ngarkohen familjaréve.”.

Neni 16
Né& nenin 14, pika 3 shfugizohet.

Neni 17

Né nenin 15 béhen kéto ndryshime dhe shtesa:
1. Népikén 1, fjalia e paré ndryshohet si mé poshté:
“1. Varrimi néntokésor béhet n€ gropa t€ gérmuara dhe mé pas té mbuluara me dhe. Kufomat duhet
té vendosen né arkivole t&€ mbyllura druri ose materiali tjetér té ngjashém, gé té dekompozohen me
lehtési, me pérjashtim té rasteve kur kufoma transportohet nga jashté njésisé bazé té geverisjes
vendore pér né vendvarrim me arkivol metalik.”.

2. Né fund té pikés 2 shtohen fjalét “sipas rregullave teknike pér ndértimin dhe projektimin e
varrezave”.

3. Pika 3 shfugizohet.

Neni 18
Né nenin 16, pika 4 shfugizohet.

Neni 19
Pas nenit 16 shtohen nenet 16/a dhe 16/b me kété pérmbajtje:

“Neni 16/a
Varrimi me kremim

1. Varrimi me kremim béhet né varreza, sipas parashikimeve té rregullores pér
administrimin dhe funksionimin e varrezave.

2. Zhvarrimi i urnés mund té béhet vetém pas kalimit t& afatit t& pérdorimit. Pas zhvarrimit,
urna administrohet sipas rregullores sé administrimit dhe funksionimit té varrezés.

3. Nuk lejohet marrja e urnés nga familjarét. Nuk lejohet administrimi i saj jashté
procedurave té parashikuara nga ky ligj.

Neni 16/b
Konservimi dhe balsamimi i kufomave
1. Kufomat gé i nénshtrohen varrimit néntokésor lejohet té konservohen ose té balsamosen
vetém nése varrezés i éshté lejuar varrimi i kufomave té tilla. Kjo ményré nuk zbatohet kur
kufomat transportohen jashté shtetit.
2. Nuk lejohet konservimi ose balsamimi i kufomave pa u 1€shuar certifikata e vdekjes.”.

Neni 20
Né nenin 17, né pikat 1 dhe 2, fjala “10-vjecare” zévendésohet me fjalén “15-vjegare”.

Neni 21
Né nenin 22, pika 2, fjalét “pérgjegjési 1 shérbimit t€ rojés” zévendésohen me fjalét
“shérbimi 1 varrimit”.

Neni 22
Né nenin 23, né fund t€ pikés 2 shtohen fjalét “dhe rregullores sé administrimit dhe
funksionimit t& varrezave”.



Neni 23
NEé nenin 24, pika 3 ndryshohet si mé poshté:
“3. Automjetet e varrimit duhet té plotésojné kushte té vecanta, té cilat pércaktohen me udhézim
té ministrit pérgjegjés pér shéndetésing.”.

Neni 24
Neni 26 ndryshohet si mé poshté:

“Neni 26

Transportimi i mbetjeve mortore

1. Transportimi i mbetjeve mortore, pérve¢ autorizimit t€ pérmendur né nenin 25, té
ligjit, shogérohet edhe me autorizimin e strukturés rajonale té shéndetit publik.

2. Mbetjet mortore futen né cdo rast né kaseta zinku, me trashési jo mé té vogél se 0,6 mm,
dhe mbyllen me saldim. Mbi kaseté shénohen emri dhe mbiemri i kufomés.

3. Né rast se mbetjet mortore jané té gjetura dhe nuk éshté i mundur identifikimi i tyre, né
kaseté shénohen vendi dhe data e gjetjes.”.

Neni 25
Né& nenin 27 béhen kéto shtesa:
1. N€ pikat 1, 2, 3, 4 dhe 5, pas fjalés “kufomat” shtohen fjalét “dhe/ose mbetjet mortore”.
2. Né pikén 3, pas emértimit “Ministriné ¢ Punéve t€ Jashtme” shtohet emértimi “Ministriné
e Punéve té Brendshme”.

Neni 26
Né nenin 30 béhen ndryshimet si mé poshté:
1. Né¢ pikén 1, shkronja “b”, fjalét “7, pika 1.” zévendésohen me numrin “7/a”;
2. Né pikén 2, fjalét “e béra né ligjin nr. 7697, date 7.4.1993, “Pér kundérvajtjet
administrative”, t€ ndryshuar”, zévendésohen me fjalét “e legjislacionit né fuqi pér
kundérvajtjet administrative”.

Neni 27
1. Ngarkohet Késhilli i Ministrave gé, brenda 3 muajve nga hyrja né fuqi e kétij ligji, té
nxjerré aktet
nénligjore né zbatim té nenit 5 té kétij ligji.
2. Ngarkohet ministri pérgjegjés pér shéndetésiné gé, brenda 3 muajve nga hyrja né fuqi e
kétij ligji, té nxjerré aktin nénligjor né zbatim té nenit 23 té kétij ligji.
Neni 28
1. Né t€ gjith€ ligjin, fjalét “bashki ose komuné” zévendésohen me fjalét “njésité bazé té
qeverisjes vendore”.
2. Ngé té gjithé ligjin, fjala “ndé€rmarrje” zé€vendésohet me fjalét “shérbimi i varrezave.”.

Neni 29
Ky ligj hyn né fuqi 15 dité pas botimit né Fletoren Zyrtare.
Miratuar né datén 17.7.2014

Shpallur me dekretin nr. 8663, daté 1.8.2014 t& Presidentit té¢ Republikés sé Shqipérisé, Bujar
Nishani



